
3. Маќсад ва вазифањои раванди таълими таърих 
дар мактабњои миёна

Илми таърих чун дигар илмњо, аз даврањои ќадим дар њаёти 
љомеаи инсонї мавќеи арзанда дошта, вазифањои илмї, тарбиявї 
ва амалиро иљро карда истодааст.  Соњаи тадќиќоти илмї, соњаи 
махсусест, ки он аз раванди таълимї фарќ дорад. Таърих њамчун 
илм пеш аз њама маќсади тадќиќ намудани ќонунњоро дорад, 
ки аз рўи онњо њодисањои њаёти љамъиятї-сиёсї, иќтисодї ва 
мадании халќиятњои гуногун ба амал меояд. Аммо, таърих ба 
сифати фанни таълимї маќсаду вазифањои ба худ хосро дорад, ки 
мањз дар боби мазкур оиди масъалањои муњими услуби таълими 
таърих мехоњем равшанї андозем.

Барои муаррихон маълум аст, ки дар мактаб илми таърихро 
таълим медињанд, ки он мазмуни таълими таърих мебошад. Дар 
тамоми зинањои таълими фанни таърих аломатњои таърихи 
њаќиќиро бояд нигоњ дошт, њаёти гузаштаи инсонро дуруст 
инъикос намуда, моњияти инкишофи таърихии роњу равиш ва 
натиљањои тараќќиёти башариятро нишон додан шарт ва зарур 
аст. 

Бояд ќайд кард, ки таълими мактаби олиро бо таълими 
мактаби миёна ба таври мушаххас муќобил гузоштан мумкин 
нест, зеро дар аввалин њаљми маводи таълимї, андозаи омўзиш, 
дараљаи таълими њодисањои таърихї зиёдтар буда, барои 
донишомўзон имкониятњои васеътарро фароњам месозад. Дар 
мактаби миёна бошад, њам ваќт ва њам њаљму андозаи маводи 
таълимї мањдуд мебошад. Вале, бо ин мо гуфтанї нестем, ки 
байни таълими фанни таърих дар мактаби миёна ва мактабњои 
олї фарќи љиддї вуљуд дорад. Ба њамагон маълум аст, ки њангоми 
таълим хусусиятњои синнусолии хонандагон ба инобат гирифта 
шавад. Масалан, бояд ба назар гирифт, ки маводи таълимии 
хонандагони синфи V назар ба маводи хонандагони синфи X, ки 
дар худ хулосабарорињои мураккабро таљассум менамояду пур 
аз њодисањои машњур ва њолатњои диќќатљалбкунанда мебошад, 
фарќ кунад. Барои таърихомўзони хурд маводи таълимї бояд 
содда, бо забони фањмову дастрас ва аз њама муњим ба тариќи 
афсона пешнињод намуд зарур аст, чунки хонандаи синфи V њоло 

ќобилияти даркнамоии њодисаву равандњои мушкилу мураккаби 
њаёти инсонї, бахусус дар замони ќадимро надорад. Албатта, 
бо ин гуфтанињо ва далелењои пешовардаи муаллифон хулоса 
баровардан мумкин нест, ки хонандагони мактабњои миёна 
дар раванди омўзиши фанни таърих танњо ба таълими воќеаву 
њодисањои асосї ва мањдуд машѓул шуда, масъалањои илмии фанни 
таърихро сарфи назар менамоянд. Дар баробари ифодаи дилхоњ 
мавзўъ ва ё масъалаи таърихї ба хонандагон муяссар мегардад, 
ки бо истилоњоти хоси таърихї, ба монади монархия, љумњурї, 
демократия ва ѓайрањо ошної пайдо намуда, мафкура, љањонбинї 
ва хештаншиносии худро васеъ мегардонанд. Донишљўёни 
мактабњои олї бошанд, дар баробари азхуд намудани маводњои 
зиёди воќеањои таърихї, боз ба тањлили масъалањои сабабу 
оќибат, ањамияти таърихї, ягонагии инкишофи љомеаи инсонї 
ва ѓайрањо сару кор доранд ва бояд ин масъалањоро ба хубї аз 
бар намоянд, вагарна ба моњияту хусусиятњои таърихї сарфањм 
рафта наметавонанд. 

Њамаи гуфтањои боло моро водор месозад, ки ба хулосае оем, 
ки ба якдигар муќобил гузоштани фанни таърих њамчун илм ва 
таърих ба сифати фанни таълимї нодуруст ва иштибоњи бузург 
аст.

Асосњои илми таърих – асосњои мазмуни фанни мактабии 
таърих мебошад. Чї тавре ки маълум аст, таърих њамчун илм 
услубњои махсуси тадќиќотї дорад, ки онњоро хонандагони 
мактаби миёна намеомўзад. Дар рафти омўзиши фанни таърих 
оиди баъзе усулњои тадќиќоти таърихї танњо тасаввуроти оддї 
пайдо кардан мумкин аст, аммо мазмуни асосии ќоидањои илми 
таърихшиносї, ки мутобиќи хусусиятњои синнусолии хонандагон 
инъикос шудааст, яке аз масъалањо ва ё вазифањои омўзиши фанни 
таърихи мактабї низ шуморида мешавад.

Инчунин, бояд дар назар дошт, ки раванди таълими фанни 
таърих пањлўњои гуногун дорад. Донишомўзї – яке аз пањлўњои 
таърихшиносї мебошад. Љавонону наврасон пеш аз њама бояд 
дар худ хусусияти инсониро таљассум намоянду муњимтарин 
хислатњои инсониро омўзанд, одоб андўзанд, фањмиши васеъ ва 
ќавї дошта бошанд ва дорои фарњанги баланди инсонї бошанд. 

Яъне, инсони ноогоњ ва бидуни њуввияти миллї шахси сарбаланд 
ва хизматгори миллату ватани худ шуда наметавонад.  Аз ин рў, гу-
заштаву ояндаи миллат бештар аз вазъи таълими таъриху забону 
фарњанг дар муассисањои таълимии љумњурї сахт вобастагї 
дорад. Маќсад он аст, ки њангоми таърихомўзї лозим аст, ки 
нахуст бар шогирдон одамият ва тољик буданро омўзонем. Илми 
одамият иборат аст аз улуми инсонї – забон, адабиёт, таърих, 
санъат, зебоишиносї, ахлоќ, ањкоми дин ва монанди онњо, ки 
барои њама заруранд. 

Таърихи миллат пеш аз њама иборат аз таърихи фарњанги 
миллист. Инкишофи таърихии иљтимоиву иќтисодї ва сиёсии 
њар як халќ бо назардошти он, ки чї арзишњои маънавию маданї 
дод, ањамият дорад. Аз ин сабаб, аз худ намудани дастовардњои 
таърихиву фарњангї, њосил кардани хотироти таърихии пурмазмун 
шарти асосии худшиносии миллист. Он гоњ шахс худро на танњо 
як љузъи таърих, як омили арзандаи бунёдкор хоњад дид. Дар 
ин сурат тафаккури инсонии шахс боз њам меафзояд ва моњияти 
маънавї пайдо менамояд. 

 Ба вуљуд овардани мактаби миллї, ки асоси онро 
инсонгарої, омўзишу парвариш бояд ташкил намояд, зарур аст. 
Тарбияи миллї аз муњимтарин масъалаи замони мо аст. Давлат 
ин масъаларо устувор мекунад, лекин набояд бо дахолати сиёсї 
барои дигар шудани хусусиятњои он, барои мањрум шудани он аз 
табиати аслї кўшиш кунем.

Њамин тавр, аз давраи истиќлол марњилаи нави худшиносии 
миллї оѓоз ёфт. Истиќлол барои боз њам баланд бардоштани 
сифати таърихдонию љањонфањмии мардуми мо такони љиддие 
шуд. Пањлўњои тозаи шинохти таърихи гузаштаи худ ошкор 
гардид, баъзе пањлўњои масъала беш аз пеш ањамият пайдо кард, 
масъалањои зиёде ба миён омад, ки то њол мавриди баррасии ањли 
андеша ќарор наёфта буданд. 

Ин масъалањо бо кўшишу ѓайрати муњаќќиќони љавон 
минбаъд амиќан тањќиќ хоњанд шуд. Бинобар ин яке аз ниёзњои 
миллати мо – ислоњоти куллии омўзишу парвариш, тарбияи насли 
наврасу љавон, ислоњоти мактаби миёнаву олист, чунки маориф 
омили муњимтарини тањкими давлат, рушди илму фарњанг, 

дастовардњо дар њаёти сиёсї, иќтисодї ва иљтимоии мардум, ба 
воя расидани шахсияти фаъолу донишманд, соњибкасб ва созанда 
мебошад.

 Донистани маќсаду вазифањои таълиму тарбия ба њар 
корманди мактабу маориф, алалхусус ба омўзгорони мактаби 
миёна зарур аст. 

Бо гуфтаи педагоги машњури рус К.Д. Ушинский: “Шумо дар 
хусуси меъморе, ки ба саволи шумо оид ба он, ки ў чї гуна бино 
месозад, посух дода наметавонад, чї мегўед? Айнан њаминро бояд 
бар њаќќи тарбиятгаре гўед, ки равшану возењ ба шумо маќсади 
фаъолияти таълиму тарбиявиашро гуфта наметавонад!”. 

Маќсади таълими фанни таърихро бояд дар асоси 
дастовардњои назариявии илмњои психологї-педагогї ва 
дастовардњои амалии маълумот бояд баён намуд.

Маќсади таълиму тарбия, чї тавре ки маълум аст, иборат аз 
маљмўи талаботи љамъият ва ташаккули чунин сифатњои шахсие, ки 
ба ў имкон медињад мустаќилона вориди муносибатњои љамъиятї 
шаваду фаъолияти ба љамъият зарурро интихоб намояд. Аммо, 
дар рафти таълим ин маќсад ба воситаи фарогирии донишњои 
илмї ва намудњои муайяни фаъолият амалї мегардад. Њар кас дар 
интихоби ихтисос ва касбу њунар соњибихтиёр аст, вале лозим аст, 
ки нахуст ўро одамият ва тољикият  омўзему парваришу тарбия 
намоем ва пас аз он њар чї мехоњад – шавад: бозоргон, муаллим 
ё муњандис, ё олим, ё мансабдори маъмурият, ё дигаре... Аз ин рў 
таълим њамчун тарбия ба инкишофи шахсияи инсон нигаронида 
шудааст. Танњо зимни таълим ин њадаф тавассути фарогирии 
донишњои мухталиф амалї мегардад.

Масъалаи шахс ва инкишофи он чун аз масоили умумиинсонї 
ба њисоб рафта, дар доираи илмњои гуногун (фалсафа, 
љомеашиносї, психология ва дигарон) мавриди баррасї ќарар 
гирифтааст. Аммо мањз љанбаи педагогии масълаи шахсияти 
инсонро ошкорсозї ва омўзиши шароитњои пурсамар барои 
икишофи њамаљонибаи ин шахсият дар раванди таълиму тарбия 
ташкил медињад. 

Бо назардошти ин, метавон маќсаду вазифањои таълими 
фанни таърихро дар мактабњои миёна муайян намуд.

Вазифањои таълиму тарбияе, ки маќсаднок аст, дар шаро-
ити давлати демокративу њуќуќбунёд ва дунявї, аз он иборат 
аст, ки шањрванди солими бомаърифат, дорои тафаккури эљодї, 
њамаљониба инкишофёфта ва соњиби дониши амиќ ва мањорату 
малакањои касбї тайёр намояд, то онњо бо ѓояњои сулњдўстї, 
вањдат, инсонпарварї, мењанпарастї, адолати иљтимої, 
нигоњдории арзишњои аз тарафи умум эътирофшудаи инсондўстї, 
риояи њуќуќ ва ќонунњо фаро гирифта шавад.

Маќсаду вазифањои нињоии таълими фанни таърих – ин 
ташаккули инсони комил, соњиби Ватан, нангу номуси миллї, 
ифодагари симои зењнию маънавї, ахлоќї, фарњангї ва арзишњои 
дигари инсонї мебошад. 

Њамин тариќ, маќсади таълими фанни таърих дар мактабњои 
миёна – њамаљониба инкишоф додани шахсияти хонандагон аст. 
Бояд дарк кард, ки ташаккули умумии шахсият аз кадом љузъњо 
таркиб ёфтааст. Дар натиљаи ташаккули шахсияти њамаљониба 
инкишофёфта такомули маърифатї, ахлоќї ва љисмонии 
хатмкунандагони мактаби миёна ба амал меояд. Њамаи онњо 
дар маљмўъ симои умумии шањрванди Љумњурии Тољикистонро 
ташкил медињанд. 

Бояд гуфт, ки такомули љисмонии хонандагон дар дарсњои 
тарбияи љисмонї, шуѓл варзидан ба варзиш ба даст омада, 
ќисматњои дигари такомули онњо тавассути фанњои таъриху 
њуќуќи инсон ва фанњои дигари таълимї ба амал бароварда 
мешавад.

Ба омўзгор зарур аст, ки ќонуниятњои рушди равонї, 
љисмонї, ахлоќї, аќлонї ва фарњангии хонандаро хуб азхуд 
намояд. Ин кор ба хусусиятњои синнусолї, инфиродї, муњити 
љомеа, муњити зист ва омилњои зиёди дигар вобаста аст. Аз ин 
рў, омўзгор дар љараёни таълиму тарбия бояд хонанда ва раванди 
таълиму тарбияро хуб омўхта, дар ваќти зарурї ба он таѓйирот 
дохил намояд. 

Дар ташаккули шахсият талаботи хонанда низ ањамияти 
бузург дорад ва пеш аз њама бо њаракатњои фаоълияти ў вобаста 
аст. Масалан, ба талаботи мадании шахс фаъолнокї ва махсусан 
сатњи маданияти инсон вобаста аст, ки решаи он аз таърихи 

инсоният сарчашма мегирад. Аз ин рў, шахсият дар шарои-
ти мушаххаси љамъиятї-таърихї ба воситаи таълим ва тарбия 
ташаккул меёбад ва ин љараён дар оила, дар кўдакистон, дар 
муњити зист, дар мактаб ва умуман дар љомеа суръат мегирад. 

Вазифањои раванди таълими фанни таърих дар “Стандарти 
давлатии маълумот” чунин баён ёфтааст: “... аз тарафи хонандагон 
омўхтани асосњои дониш оид ба роњи тайкардаи одамон доир ба 
њаёти сиёсї, иќтисодї, иљтимої, маънавї ва ахлоќї, ташаккули 
ќобилияти хонандагон, зимни тањлили таърих, фањмидани воќеањо 
ва равандњо њамчун унсури муњиму ягона бавуќуъпайваста, 
робитаи ногусастанї доштани онњо – гузашта, њозира, оянда, 
ташаккули фањмиши арзишњо ва эътиќоди хонандагон дар асоси 
таљрибаи таърихї, ќабули ѓояњои инсондўстї, эњтироми њуќуќњои 
инсон ва арзишњои демократї, ватандўстї ва якдигарфањмии 
халќњо, пешрафти шавќу раѓбати хонандагон нисбат ба таърих, 
гироми доштани таърих ва фарњанги халќи худ ва халќњои 
дигар, љидду љањд бањри нигоњдорї ва ѓани гардонидани мероси 
фарњангии мамлакати хеш ва тамоми башар”.

Ин вазифањоро гурўњбандї карда, метавон ба се ќисми асосии 
зерин онњоро таќсим кард:

1. Вазифањои таълимї (маърифатї).
2. Вазифањои инкишофдињанда.
3. Вазифањои тарбиявї.
Вазифањои таълими фанни таърих аз маќсаде бар меоянд, ки 

таълим њамчун тарбия ба инкишофи шахсияти инсон нигаронида 
шудаааст. Танњо зимни таълим ин њадаф тавассути фарогирии 
донишњои мухталиф амалї мегардаду хонанда тарбия меёбад. 
Бо назардошти ин метавон вазифањои асосии таълимро муайян 
намоем.

Дар баробари ин дар назди вазифањои таълимї чунин 
талаботњо пеш гузошта шудааст:

•	 азхуд кардани воќеањову њодисањои асосии таърихи 
гузаштаю њозира;

•	 муссалањ намудани хонандагон бо асосњои фањмиши 
мафњумњои таърихї;

•	 бавуљуд овардани тасаввуроти илмї оид ба даврањои 
муайяни таърихї;

•	 сарфањм рафтан ба масъалањои сабаб, оќибат ва моњияти 
њодисаю воќеањои таърихї;

•	 азхуд кардани асосњои мазмунун моњияти ќонунњо оиди 
инкишофи љамъиятї ва бо њамин васила пайдо кардани 
асосњои љањонбинии илмии хонандагон.

Њамаи ин талаботњои пешбинигардидаро омўзгор ба осонї 
иљро карда наметавонад, зеро хонандагон аз љињати инкишофи 
аќлии худ бисёр масъалањои назариявии таърихро ба пуррагї 
фањмида наметавонанд. Масалан, хонандагони синфи V фал-
сафаи Суќрот, Афлотун ва Арастуро дарк карда наметавонанд, 
хонандагони синфи VI бањсњои схолостњоро намефањманд ва 
ѓайрањо. Дар ин мавридњо лозим мешавад, ки тамоми фикрњо ва 
хулосањои ба хонандагон нофањморо ќисман ё пурра наомўзем 
ва танњо ањамияти љамъиятии раванди илмї ё фаъолияти шахси 
муайянро ба хонандагон фањмонем. 

Умуман, илми таърих наќли њамаљонибаи њаёти гузаштаи 
башарият дар инкишофи диалектикї ва гуногуни он мебошад. Аз 
ин рў, таърих илми даќиќест, ки раванди њарљонибаи пурихтилофи 
таърихро дар њолати ягонагии он баррасї менамояд. Поягузори 
таърих – ин воќеаю њодисањои замони гузаштаю њозира мебошад, 
ки хонандагон онро дар аснои омўзиши таърих бояд азхуд 
кунанд.  Дар илми таърих воќеањое маълум њастанд, ки њамагї як 
маротиба содир мешаванд, яъне бори дигар такрор намешаванд. 
Масалан, ба зумраи ин гуна воќеањо ихтироот барин њодисањоро 
нисбат додан лозим аст, чунон чї мошинаи буѓиро ихтироъ 
кардани Ползунов, кушта шудани Шерак ва ѓайрањо. Воќеањоро 
аз даврањои таърихї фарќ кардан лозим аст, ки онњо аз як гурўњ 
воќеањои гуногун иборатанд, ки бо мурури умумии ќонунї ва 
муносибати сабабу оќибат як шуданд. Њангоми таълими илми 
таърих воќеањои асосиро шањр намудан лозим аст, даврањои 
мухталифи инкишофи онњоро мухтасар тадќиќ карда, ќонунњои 
умумии таърихро дар рафти он муќаррар намоем ва бо фањмидани 
ањамияти таърихии худи воќеа ќаноат кунем. 

Бояд ба назар гирифт, ки ба хонандагон воќеањои бисёри 
таърихиро наќл кардан лозим нест, балки ба онњо мазмунан, 
тадриљан, ошкорона тараќќиёти њаёти сиёсї, иќтисодї-иљтимої 

ва мадании инсониятро нишон дода, онњоро бо машњуртарин 
воќеањои асосї ошно намудан лозим аст, ки ин донишњои 
таърихї бояд дар тафаккури хонандагон бо таври мунтазам 
љойгир шуда, тарљумаи њоли инсониятро шабоњат дињад. Аммо, 
њангоми омўзиши даврањои муайяни таърихї омўзгор бояд дигар 
тарз рафтор кунад. Масалан, барои њосил кардани тасаввурот 
дар бораи хусусиятњои мунтазами раванди дохилии тараќќиёти 
инќилоби якуми буржуазї-демократии Россия бояд чунин раф-
тор кард: Дар ин инќилоб мо ду давраро мебинем: давраи якум 
– давраи ављи инќилоб, аз воќеањои 9-уми январи соли 1905 то 
шўриши мусаллањои моњи декабр давом мекунад ва давраи 
дуюм – давраи хомўшї ва поёнравии мављи инќилоб дар солњои 
1906-1907 мебошад. Бинобар ин дар ин љо дигар шудани баъзе 
воќеањо, алоќамандии њамдигарии онњоро мебинем, моњияти 
сабабу оќибати байни њодисањо ва лањзањои инкишофи раванди 
таърихиро муќаррар мекунем.

Дар њар як боби мавзўъњо, ки мувофиќи барнома муайян 
шудааст, дида баромадани масъалањои гуногун, њам љабњаи 
сиёсї, њам иќтисодї ва њам маданї муњим аст, то ки барои дар 
хонандагон њосил шудани тасаввуроти умумї кўмак расонад. 
Хонандагон дар ин њолат воќеањои таърихиро на њамчун 
њодисањои тасодуфї ва номаълум рўйдода, балки ба сифати 
њодисањои ќонунї бавуљудомада, дарк мекунанд.

Њар як давраи таърихии мавзўъњои фанни таърих ба мо пеш 
аз њама њамчун пайвастагии махсуси як ќатор воќеаю њодисањо 
тасвир мегарданд, ки ба муносибатњои сабабу оќибат бо якдигар 
вобастаанд. Барои мисол, инќилоби буржуазии Фаронсаро дар 
охири асри XVIII дида баромадан мумкин аст. Воќеањои ин 
њодиса бо муносибатњои сабабу оќибат бо якдигар вобастаанд 
(даъват карда шудани штатњои генералї, табдил ёфтани штатњо 
ба маљлиси муассисон, шўриши ањолии Париж ва гирифта шудани 
Бастилия, ќабул шудани Ќонуни маљлиси муассисон “Дар бораи 
маљбуриятњои феодалї” ва ѓайрањо). Њамаи ин воќеањо дар 
алоњидагї, бидуни алоќамандии њамдигар маъно надоранд, њамаи 
онњо бо тартиби маълум ва вобастагии сабаб инкишоф меёфтанд 
ва дар дигаргун гаштани ин воќеањо, мазмуну мантиќи махсуси 

онњо, мароми ќонунии худи он мушоњида карда мешавад. Дуруст 
аст, ки њамаи он тартиби воќеањоро нишон медињаду он дар њар 
як њодисаи таърихї мушоњида карда мешавад.

Омўзгор њангоми таълими фанни таърих мафњумњои зиёди 
илмиро ба кор мебарад, ба монанди, давлат, дин, демократия, 
монархия, инќилоб, љумњурї ва ѓайрањо. Ба њамаи ин иборањо 
асоси дурусти таърихї додан лозим аст ва бо роњи ошкор 
намудани мазмуни онњо ё ањамияти калимаро тањлил кардан шарт 
ва зарур мебошад. Ба монанди он, ки омўзгор њангоми дарс ба 
хонандагон иброз мекунад, ки демократия – ин њокимияти халќ 
аст, худи калима асоси лотинї дошта, “demos” халќ, “cratiay” 
њокимият мебошад. Бо њамин тариќ, маънои иборањои умумиро 
шањр дода, зарурияти фањмонидани хусусияти ин ё он ибораро ба 
назар гирифтан зарур аст. 

Ба љузъ иборањои умумї хонандагон бояд хулосањои васеи 
илмї ва ё ќонунњои таърихї, яъне ќонуниятњои пайдоиш, 
мављудият, тараќќиёт ва мављудият ва њастии таърихиро ошкор 
сохта, бунёдшавии њастию мављудияти дигарро бояд шарњ дод. 

Ќонунњои таърихиро мо бо роњи муќоиса ва андоза кардани 
њодисањои таърихї доир ба таърихи мамлакатњои гуногун фањмида 
мегирем. Равшан аст, ки њар яке аз њодисањои зикршуда бо услуби 
махсус дар раванди дарсњои таърих фањмонда мешаванд, ки дар 
ин хусус дар поён сухан меронем.

Њамин тавр, њангоми иљроиши вазифањои таълимї-
маърифатии фанни таърих, донистани инкишофи раванди 
таърихї ва унсурњои он хеле муњим аст. Аз ин хотир, хонандагон 
пеш аз њама бояд диќќати худро ба ањамияти далелу њодисањо ва 
воќеањо, муайян намудани сабабу оќибатњои њодисањои таърихї, 
муќоисаи воќеаю даврањои таърихї, хусусиятњои хоси воќеањои 
таърихї, муайян намудани моњият, мансубият ва гурўњбандии 
воќеањо, рафтору кирдор ва фаъолияти иљтимоии инсоният, 
шахсиятњои таърихї ва нерўњои гуногуни љамъятию сиёсї љалб 
намоянд.

Хулосабарорї ва фањмонидани ќонуниятњои таърихї 
заруртарин ва муњимтарин ќисми кори омўзгор аст, ки он 
бояд дар асоси ба таври шавќовар омўхтани воќеаю њодисањои 

таърихї ва дар хотираи хонандагон љой кардани мазмуни умумии 
фанни таърих, мафњумњои он, алоќамандињои сабабу оќибат 
ва моњияти њодисањо ба амал оварда  шавад ва танњо дар ин 
њолат донишомўзии фанни таърих ќисми муњими љањонфањмию 
љањономўзии хонандагон мешавад.

Њангоми омўзиши фанни таърих ба омўзгор зарур аст, ки 
мањорат ва малакаи хонандагонро инкишоф дода, имкониятњои 
истифодабарии донишњои назариявиро дар амал мунтазам 
истифода баранд.

Вазифањои инкишофдињандаи фанни таърих аз иљрои чунин 
талабот иборат мебошад: 

•	 Ташаккул додани мањорату малакањои фаъолияти 
фикрї (бо ёрии муќоиса, мушоњидањо, фањмидани 
мафњумњо, мустаќилона тањлил намудани масъалањои 
сиёсї, иќтисодї ва иљтимоии љамъият, хулоса намудани 
мавзўњои алоњида, фикри мустаќил доштан ва онро њимоя 
карда тавонистан, бошуурона азхуд намудани донишњо 
ва ѓайрањо).

•	 Дар рафти фаъолияти донишазхудкунии хонандаогон ба 
вуљуд овардани њунару малакањои амалии онњо баробари 
истифодабарии маводњои гуногуни таълимї, ба монанди: 
кор бо харита, бо китоби дарсї, бо сарчашмањо ва ѓайрањо, 
иљро намудани њар гуна корњои хаттї, ба монанди: тар-
тиб додани наќшаи корї, конспектнависї, луѓатнависї, 
омода сохтани реферату маърўзањо, баромад кардан дар 
семинару конфронсњои илмии мактаббачагон, иштирок 
дар омодасозии гўшаи таърихї, ё  ин ки осорхонаи 
мактабї ва ѓайрањо.

Рафти инкишофдињии ташаккули шахсиятро њамчун 
низоми томи психологї дар алоќамандї бо соњањои аќлї, њиссї 
ва маромњои он таъмин менамоянд. Мазмуни ин наќши сегона 
нишон медињад, ки илми имрўзаи педагогика хонандаро на 
њамчун объекти таъсирбахши омўзгор, балки ба сифати субъекти 
фаоъоли раванди таълим медонад.

Аз ин сабаб, муваффаќият ва комёбї дар ин соња бештар 
аз муносибати хонанда ба омўзиш вобаста аст. Бояд ба назар 

гирифт, ки хонанда кист, чї гуна ќобилияти фикрї дорад, оё 
пеш аз ин соњиби њунари дарки амалї гардида буд? Аз ин лињоз 
рафти инкишофи аќлонї ва ташаккули мањорат ва малакаи ў 
бидуни донистани дараљаи донишу ќобилияти хонандагон амри 
мањол аст. Ба омўзгор зарур аст, ки ќонуниятњои рушди равонї, 
ахлоќї, аќлонї ва дигар хислатњои хонандаро хуб азхуд намояд. 
Ин амал ба хусусиятњои синнусолї, инфиродї, муњити зист, оила 
ва омилњои зиёди дигар вобаста аст. 

Ќобилияти мухталифи хонандагон дар кадом самте, ки 
истифода бурда нашавад, инчунин ба маромњо алоќаманданд. 
Њар як фаъолият, аз рўи нишондодњои илми педагогика, дар 
њолате пурсамар мегузараду натиљањои пурсамар медињад, ки агар 
шахс дорои маромњои амиќ бошад, ба њаракати фаъол сабабгор 
гардад, мушкилотњои ногузир ва шароитњои номуносибро рафъ 
созад. Њамаи ин ба иљрои вазифањои инкишофдињандаи фанни 
таърих муносибати бевосита доранд. Агар дар хонандагон 
муносибати мусбату созгор ба фаъолияти амалї ташаккул ёфта 
бошад, он гоњ ин ба самарабахшии он мусоидат менамояд. Бояд 
дар назар дошт, ки раванди омўзиш бидуни маромњои муайян дар 
фаъолияти хонандагон ѓайриимкон аст.

Вазифањои инкишофдињандаи фанни таърих дар синфњои 
алоњида ва бахшњои алоњидаи фанни таърих, масалан, аз фанни 
таърихи халќи тољик, њамчун меъёри мањорат ва малакаи 
хонандагон дар охири барномаи њар як синф мушаххас зикр 
шудааст. Инак, дар синфњои V -VI хонандагон чунин мањорат 
ва малака бояд дошта бошанд: огоњї аз харитаи таърихї, 
саволномањои оддиро тартиб дода тавонанд, мањорати наќлкунї 
дошта бошанд, аз китоби дарсї самаранок истифода бурда 
тавонанд, дар мањфилњои таърихї, озмунњо ва шабнишинињои 
дохилимактабї фаъолона иштирок кунанд ва ѓайрањо.

Мањорат ва малакаи хонандагони синфњои VIII-IX бояд чу-
нин бошад: фикру аќидаи худро оиди ин ё он масъалаи раванди 
таърихї њифз карда тавонанд, доир ба  мавзўъњои гузашта 
саволнома (тестњо) омода карда тавонанд, аз харита озодона 
истифода бурда тавонанд, мањорати истифодабараии суратњо, 
диаграммањо, наќшањо, порчањои хрестоматияро дошта бошанд, 

аз луѓати китоби дарсї озодона истифода бурда тавонанд, дар 
мањфилњо, озмунњо ва шабнишинињо ва мизњои мудаввари 
таърихї иштироки фаъолона  намоянд. 

Дар синфњои Х-Х1 хонандагон илова бар ин оиди асосњои 
кори илмї аз фанни таърих тасаввуроти оддї пайдо намуда, 
ба навиштани реферату маърўза љалб карда мешаванд, яъне 
мустаќилияти хонандагони синфњои болоиро таъмин намуда, 
инкишоф додани талабот, завќу ќобилияти маърифатии онњо, 
рафтори эљодї ва шинос шудан ба мазмуни ќоидањои асосии илми 
таърихшиносї, барои касбинтихобкунии хонандагони мактабњои 
миёна таъсири мусбї мерасонанд. Инчунин иљрои вазифањои 
инкишофдињандаи фанни таърих бояд ба фаъолияти љамъиятии 
хонандагон ва корњои беруназсинфї алоќаманд бошанду 
таълим, шавќу њавас ва саъю кўшишњои хонандагонро муайян 
намояд. Дар баробари ин, натиљањои омўзиши фанни таърих 
дар мактабњои миёна бояд бо талаботи љомеа мувофиќат кунад 
ва барои ў фоидабахш бошанд, яъне њифзи ёдгорињои таърихии 
муњити зист, ташкилкунии осорхонањои мактабї, иштирок кар-
дан дар фаъолияти ташкилотњои љамъиятї ва ѓайра – муњимтарин 
омили дараљаи баланди шуурнокии љавонон мебошад. 

Масъалаи инкишофи њамаљонибаи шахсият ба кори 
тарбиявї низ алоќаманд аст. Тарбия – мафњуми педагогї буда, 
таъсиррасонии маќсаднок ва муташаккилона ба инкишофи 
љисмонї, рўњї, љањонбинї, симои маънавї, завќи эстетикии 
(зебопарастї) шахсият бо мањорату малакањо мусаллањ гардонида 
шудан ва ба њаёту мењнати љамъиятї тайёр кардани онњо мебошад.

Тарбия ва инкишоф ба њам алоќаманд буда, сабабгори 
якдигар мебошанд. Инкишоф чун раванди таѓйироти љисмонї ва 
психикии шахсият яќ ќатор зинањои бо њам алоќаманд дорад. Ин 
зинањо ба тарбия, синну сол ва мазмуни ин ё он давраи њаёти бача 
вобаста аст. Аз ин рў инкишофи бачаро фаќат раванди биологї 
донистан мумкин нест. Омилњои асосие, ки инкишофи бачаро чун 
аъзои љамъият муайян мекунад инњо мебошанд: таѓйир ёфтани 
тарзи алоќаи ў бо одамони гирду атроф, азхуд кардани донишу 
таљриба, таѓйир ёфтани фаъолият ва муносибати ў бо муњит, тар-
зи њаёти солим ва ѓайра.

Кори тарбия имрўз дар дарсњои таърих хеле мураккабу серсоња 
гаштааст. Вай талаб мекунад, ки на танњо ба тарбияи ахлоќї, 
мењнатї, эстетикї диќќати љиддї дода шавад, балки тарбиятгарон 
соњањои тарбияи экологї, иќтисодї, демографї, њуќуќї ва ѓайра 
мунтазам мадди назар доранд. Умуман, вазифањои тарбиявї 
басо сершумор мебошанд. Ин вазифањо дар “Консепсият миллии 
тарбия дар Љумњурии Тољикистон” гурўњбандї карда шудаанд ва 
аз инњо иборат мебошанд: тарбияи ѓоявї, тарбияи миллї, тарбияи 
хештаншиносї ва худогоњии миллї, тарбияи ватанпарастї, тар-
бияи ахлоќї ва маънавї, тарбияи маърифатї, тарбияи њуќуќї, 
тарбияи гуманистї (инсондўстї), тарбияи зебоипарастї, тарбияи 
мењнат ва касбинтихобкунї, тарбияи иќтисодї, тарбияи экологї, 
тарбияи сиёсї, тарбияи љисмонї, тарбияи тафаккури интиќодї, 
тарбияи тањаммул ва тоќатпазирї, тарбияи масъулиятшиносї, 
тарбияи њаёти солим.

Дар дарсњои таърих чунин вазифањои тарбиявї бояд дар 
мадди аввал содир шаванд: инсонпарастї, ватандўстї, ифтихори 
миллї, худшиносии миллї, сулњдўстї, дўстї ба халќњои дигар, 
шарики андўњу шодиву хурсандии дигарон шудан, поквиљдонї, 
зидди муросокорї бо камбудињо, беадолатї, мењнатро дўст 
доштан ва ањли мењнатро њурмат кардан, завќи хонандагонро 
ба касби таърихчї бедор кардан, тарбияи зебоипарастї – њисси 
зебоипарастии хонандагонро ташаккул додан (ќобилияти идроки 
зебогии њодисаю воќеият, асарњои санъату адабиёт ва ѓайра дар 
назар дошта шудааст), тарбияи нафосат (фањмида тавонистани 
чизњои зебо ва нафис, фарќияти онњоро аз чизњои безебу бадсохт) 
ва ѓайрањо.

Дар баробари пеш бурдани кори тарбиявї дар дарсњои 
таърих омўзгор бояд кўшиш кунад, ки дарсњои ў аз панду насињат 
иборат нашавад. Ин панду насињате, ки аз маводи дахлдори 
мушаххаси таъсирбахш дур аст, њатто таъсири манфї расонида 
метавонад. Масалан, симои шахсони бузург ба хонанда таъсири 
хуб мерасонаду ўро тарбия мекунад. Агар омўзгор дар аснои 
наќли муњорибаи Полтаваи Петри I бар зидди шведњо порчае аз 
фармони ў хонда дињад, дар он фармон Петр мегуфт, ки барои 
ў “зиндагї азиз нест, бигузор Россия шўњратманд саодатманд 



38

бошад!”, агар дар ин њолат аз тасвири мардонаи Петр дар ваќти 
љанг хонандагон бинанд, ки ќавли ў аз кораш фарќ намекард, 
пас њамаи ин воќеањо ба хонандагон таъсири бузург расонида 
метавонад. Вале афсўс, ки омўзгорон баъзан ба бањодињии 
маънавии ходимони таърихї ва рафтори онњо диќќати бояду шояд 
намедињанд ва бо ин васила њиссиёти дахлдори хонандагонро ба 
вуљуд намеоранд. Равшан ва таъсирбахш тасвир намудани њаёту 
кирдори шахсони бузурги таърихї – аслињаи тавонои тарбияи 
ахлоќии хонандагон мебошад. Умуман, маводи гуногунмазмуни 
фанни мактабии таърих ба омўзгор имконият медињад, ки куллї 
вазифањои тарбиявиро дар аснои таълим ва корњои беруназсинфї 
пеш барад.

Набояд фаромўш кард, ки дар амал тадбиќ намудани њамаи 
вазифањои тарбия як равандро ташкил менамояд ва онњоро аз 
њамдигар људо кардан мумкин нест. Онњо бо њамдигар алоќаманд 
буда, дар маљмўъ воситаи муштараки тарбияи шањрвандии 
хонандагон мебошанд. Тарбияи шањрвандї ба ташаккули 
умумии хонанда њамчун шахсият мусоидат мекунад. Дар натиљаи 
ташаккул ва такомули маърифатї, аќлонї ва маънавии шањрванд 
ба амал меояд. Њамаи онњо дар маљмўъ симои умумии шањрванди 
Љумњурии Тољикистонро ташкил медињанд.

Њамин тавр, маќсади омўзиши фанни таърих дар мактабњои 
миёна, ки аз ташаккули шахсияту љањонбинии хонандагон, 
тарбияи тафаккури таърихї, њисси мењанпарастию башардўстї, 
худшиносии миллї ва ба њаёти мустаќил тайёр кардани онњо 
иборат аст, ба воситаи вазифањои таълимї, инкишофдињанда ва 
тарбиявї ба амал бароварда хоњанд шуд. 

Роњи асосии инкишофи њамаљонибаи шахсият ба мусаллањ 
намудани мактабиён бо маърифат ва дониши мукаммал 
вобастагии зич дорад. Инчунин бояд ќайд кард, ки донишњои 
назариявию њунару малакаю амал дар алоќамандї пеш бурда 
мешавад ва дониши мустањками хонандагон  - гарави иљроиши 
вазифањои тарбиявї шуда метавонанд, яъне асоси кори тарбия – 
дониши илмии шогирдон аст. Омўзгори фанни таърих, ки дониши 
васею мустањкам дода метавонад, бечунучаро тарбиятгари 
боистеъдод њам буда метавонад. 

